
ΑΚΟΛΟΥΘΙΑ
(Γερασίμου μοναχού Μικραγιαννανίτου)

ΜΙΚΡΟΣ ΕΣΠΕΡΙΝΟΣ

Ιστώμεν στίχους δ , και ψάλλομεν τα εξής Προσόμοια. 
Ήχος α΄ . Των Ουρανίων Ταγμάτων.
Τον αγγελώνυμον δεύτε Κυρίου Μάρτυρα, τιμήσωμεν εν ύμνοις, προς αυτόν εκβοώντες· Χαίροις Νεομάρτυς του Ιησού, Μιχαήλ αξιάγαστε, των Αθλοφόρων των πάλαι ισοκλεής, και εν πάσιν ισοστάσιος.
Τη καθαρά σου καρδία το πυρ το άϋλον, της του Χριστού αγάπης, Μιχαήλ περιφέρων, ηγώνισαι νομίμως υστέροις καιροίς, εν ακμή της νεότητος, και τον αρχαίον κατέβαλες πτερνιστήν, τη αθλήσει σου μακάριε.
Απεριτρέπτω καρδία και σταθερώ λογισμώ, υπέκλινας τω ξίφει, Μιχαήλ τον αυχένα, και ρείθροις των αιμάτων των δυσσεβών, την απάτην κατέκλυσας, και διαδήματι νίκης παρά Χριστού, επαξίως εστεφάνωσαι.
Των Αθηναίων η πόλις ως άνθος εύοσμον, λαμπρώς εξήνθησέ σε, Μιχαήλ Νεομάρτυς, ευφραίνον τας αισθήσεις των ευσεβών, ευωδία των άθλων σου, διο και χαίρει την μνήμην σου την σεπτήν, εορτάζουσα μακάριε.
Δόξα. Ήχος δ΄ .
Ευσεβείας τους καρπούς, πρακτικώς γεωργήσας, εν ευθυτάτη ψυχή και απλότητι τρόπων, μαρτυρική ενστάσει Χριστόν εδόξασας, Μιχαήλ αξιάγαστε. Σεαυτόν γαρ ηρνήσω, δια την πάντων ζωήν, και αθλητικώ τέλει υπέφηνας, την εν σοι λαμπρότητα. Διο ο πάντων Κύριος, ως οικείον Αθλητήν δοξάζει σε, και παρέχει δια σου ημίν το μέγα έλεος.
Και νυν. Θεοτοκίον.
Εκ παντοίων κινδύνων τους δούλους Σου φύλαττε ευλογημένη Θεοτόκε, ίνα Σε δοξάζομεν, την ελπίδα των ψυχών ημών.

Απόστιχα. Ήχος β΄ . Οίκος του Εφραθά.
Άκακος και απλούς, υπάρχων νεανίας, και πλήρης θείου φόβου, ω Μιχαήλ θεόφρον, υπέρ Χριστού ηγώνισαι.
Στ.: Δίκαιος ως φοίνιξ ανθήσει, και ωσεί κέδρος εν τω Λιβάνω πληθυνθήσεται.
Μόνω τω Ιησού, ως Ποιητή των όλων, λατρεύω ανεβόας, ω Μιχαήλ θεόφρον, σύνετε ω παράνομοι.
Στ.: Θαυμαστός ο Θεός εν τοις Αγίοις Αυτού.
Ξίφει την κεφαλήν, τμηθείς συνηριθμήθης, Μαρτύρων ταις χορείαις, μεθ’ ων αεί δυσώπει, υπέρ ημών μακάριε.
Δόξα. Τριαδικόν.
Έχων εν τη ψυχή, αγάπην Σου την θείαν, Τρισήλιε Θεότης, ο Μιχαήλ ο Μάρτυς, αθλητικώς ηγώνισται.
Και νυν. Θεοτοκίον.
Όλος ανατεθείς, τω πόθω του Υιού Σου, ο Μιχαήλ ο Μάρτυς, Παρθένε Θεοτόκε, κατήσχυνε τον δράκοντα.
Νυν απολύεις. Τρισάγιον.
Απολυτίκιον. 
Ήχος δ’. Ταχύ προκατάλαβε.
Νεότητι σώματος τον παλαμναίον εχθρόν, αθλήσας κατέβαλες υπέρ Χριστού του Θεού, τμηθείς τον αυχένα σου, όθεν των Αθηναίων, η περίδοξος πόλις, μέλπει την άθλησίν σου, Μιχαήλ Νεομάρτυς, εκ ταύτης γαρ ως άνθος, ευώδες εβλάστησας.
Δόξα. Και νυν. Θεοτοκίον.
Το απ' αιώνος απόκρυφον, και Αγγέλοις άγνωστον μυστήριον· δια σου Θεοτόκε τοις επί γης πεφανέρωται, Θεός εν ασυγχύτω ενώσει σαρκούμενος, και Σταυρόν εκουσίως υπέρ ημών καταδεξάμενος, δι' ου αναστήσας τον πρωτόπλαστον, έσωσεν εκ θανάτου τας ψυχάς ημών. 
Απόλυσις.

 
ΜΕΓΑΣ ΕΣΠΕΡΙΝΟΣ
 
Μετά τον Προοιμιακόν, το· Μακάριος ανήρ. Εις δε το· Κύριε εκέκραξα, ιστώμεν στίχους στ  , και ψάλλομεν τα εξής Προσόμοια.
Ήχος δ’. Ως γενναίον εν Μάρτυσι.
Μαρτυρίου το στάδιον, εν νεότητι σώματος και ψυχής στερρότητι χαίρων ήνυσας, καταβαλών τον πολέμιον, υστέροις εν έτεσι, Νεομάρτυς Μιχαήλ, και της δόξης της κρείττονος, ώφθης μέτοχος, δια τούτο την μνήμην σου τελούντες, ανυμνούμεν τον Σωτήρα, τον σε λαμπρώς ενισχύσαντα.
Τη των τρόπων απλότητι, και ηθών τη σεμνότητι, της ψυχής σου έδειξας την λαμπρότητα, και ευσεβείας την δύναμιν, δι’ ης καταβέβληκας, τον αρχέκακον εχθρόν, και Χριστόν εμεγάλυνας, τη αθλήσει σου, Μιχαήλ των Αγγέλων συμπολίτα, και των πάλαι Αθλοφόρων, συγκοινωνέ και ισότιμε.
Ως αρνίον πραότατον, δυσσεβείς κατασχόντες σε, βία είλκον Άγιε προς ασέβειαν, συ δε ανδρείω φρονήματι, ουδόλως υπέκλινας, απειλαίς και δωρεαίς, και τμηθείς τον αυχένα σου, χαίρων έδραμες, Μιχαήλ Νεομάρτυς προς σκηνώσεις, ουρανών και των Μαρτύρων, συνηριθμήθης τοις τάγμασι.
Ου φθαρτών η απόλαυσις, ούτε άνθος νεότητος, ουδέ απειλούμενα Μάρτυς βάσανα, της σης ψυχής το στερέμνιον, ουδόλως εξίσχυσαν, αποστήσαι της Χριστού, αρραγούς αγαπήσεως, ω επόμενος, μαρτυρίου αγώσι προσηνέχθης, Μιχαήλ τω αθλοθέτη, ως ιερείον αμώμητον.
Του Χριστού το ποτήριον, αγαλλόμενος έπιες, Μιχαήλ μακάριε πόθω κρείττονι, υπέρ αυτού γαρ εις θάνατον, προθύμως εκδέδωκας, σεαυτόν αναβοών, τω δημίω· Κατήνεγκε, τω αυχένι μου, την πληγήν τάχος ίνα θείας δόξης, και ζωής της αθανάτου, κληρονομήσω την έλλαμψιν.
Αθηναίων η πόλις σε, ώσπερ ρόδον πανεύοσμον, Μιχαήλ μακάριε ανεβλάστησε, και την αγίαν σου άθλησιν, ως μήτηρ καλλίτεκνος, μακαρίζει και τιμά, υπέρ ης αεί πρέσβευε, τω Παντάνακτι, πάσης ρύεσθαι ταύτην δυσπραγίας, και ημίν διδόναι Μάρτυς, αμαρτημάτων συγχώρησιν.
Δόξα. Ήχος πλ. β’.
Σήμερον, ο Νεομάρτυς Μιχαήλ, ως νεοφανής αστήρ τη Εκκλησία ανέτειλεν, υπέρ Χριστού στερρώς αθλήσας. Τον γαρ ζόφον της πλάνης, πίστεως φωτί σκεδάσας, της εν Χριστώ αθλήσεως εκφαίνει τας αμοιβάς, τοις βρώσιν αυτώ. χαίροις, ο εν νεότητος ώρα, πρεσβυτικήν ανθήσας σύνεσιν, και το θανείν υπέρ Χριστού, υπέρ το ζην προκρίνας, κατά Παύλον τον μέγαν. Χαίροις, ο εν απλότητι ψυχής, και θεολήπτω φρονήματι, αθλητικήν επιδειξάμενος ένστασιν. Χαίροις, αγγελώνυμε Μάρτυς, Αθηνών ωραίον βλάστημα, και των πάλαι Μαρτύρων ισοστάσιε. Μεθ’ ων του ξύλου της ζωής απολαύων, απαύστως ικέτευε, υπέρ των τιμώντων σε.
Και νυν. Θεοτοκίον
Τις μη μακαρίσει σε, Παναγία Παρθένε; τις μη ανυμνήσει σου τον αλόχευτον τόκον; ο γαρ αχρόνως εκ Πατρός εκλάμψας Υιός μονογενής, ο αυτός εκ σου της Αγνής προήλθεν, αφράστως σαρκωθείς, φύσει Θεός υπάρχων, και φύσει γενόμενος άνθρωπος δι' ημάς, ουκ εις δυάδα προσώπων τεμνόμενος, αλλ' εν δυάδι φύσεων, ασυγχύτως γνωριζόμενος. Αυτόν ικέτευε, σεμνή Παμμακάριστε, ελεηθήναι τας ψυχάς ημών.
Είσοδος. Φως ιλαρόν, το Προκείμενον της ημέρας και τα Αναγνώσματα.
Προφητείας Ησαΐου το Ανάγνωσμα. (μγ΄ 9-14).
Τάδε λέγει Κύριος. Πάντα τα έθνη συνήχθησαν άμα, και συναχθήσονται άρχοντες εξ αυτών. Τις αναγγελεί ταύτα εν αυτοίς; η τα εξ αρχής, τις ακουστά ποιήσει υμίν; Αγαγέτωσαν τους μάρτυρας αυτών και δικαιωθήτωσαν, και ειπάτωσαν αληθή. Γίνεσθέ μοι μάρτυρες, και εγώ μάρτυς Κύριος ο Θεός, και ο παις, ον εξελεξάμην·ίνα γνώτε, και πιστεύσητε, και συνήτε, ότι εγώ ειμι. Έμπροσθέν μου ουκ εγένετο άλλος Θεός, και μετ’ εμ’ ουκ έσται. Εγώ ειμι ο Θεός, και ουκ έστι πάρεξ εμού ο σώζων. Εγώ ανήγγειλα και έσωσα, ωνείδισα, και ουκ ην εν υμίν αλλότριος. Υμείς εμοί μάρτυρες, και εγώ Κύριος ο Θεός· ότι απ’αρχάς εγώ ειμι, και ουκ έστιν ο εκ των χειρών μου εξαιρούμενος. Ποιήσω, και τις αποστρέψει αυτό; Ούτω λέγει Κύριος ο Θεός, ο λυτρούμενος ημάς, ο Άγιος Ισραήλ.
Σοφίας Σολομώντος το Ανάγνωσμα. (γ’ 1-9).
Δικαίων ψυχαί εν χειρί Θεού, και ου μη άψηται αυτών βάσανος. Έδοξαν εν οφθαλμοίς αφρόνων τεθνάναι, και ελογίσθη κάκωσις η έξοδος αυτών, και η αφ’ ημών πορεία σύντριμμα· οι δε εισιν εν ειρήνη. Και γαρ εν όψει ανθρώπων εάν κολασθώσιν, η ελπίς αυτών αθανασίας πλήρης. Και ολίγα παιδευθέντες, μεγάλα ευεργετηθήσονται· ότι ο Θεός επείρασεν αυτούς, και εύρεν αυτούς αξίους εαυτού. Ως χρυσόν εν χωνευτηρίω εδοκίμασεν αυτούς, και ως ολοκάρπωμα θυσίας προσεδέξατο αυτούς. Και εν καιρώ επισκοπής αυτών αναλάμψουσι, και ως σπινθήρες εν καλάμη διαδραμούνται. Κρινούσιν έθνη, και κρατήσουσι λαών, και βασιλεύσει αυτών Κύριος εις τους αιώνας. Οι πεποιθότες επ’ αυτόν, συνήσουσιν αλήθειαν, και οι πιστοί εν αγάπη προσμενούσιν αυτώ· ότι χάρις και έλεος εν τοις οσίοις αυτού, και επισκοπή εν τοις εκλεκτοίς αυτού.
Σοφίας Σολομώντος το Ανάγνωσμα. (ε΄ 15-23, στ΄ 1-3).
Δίκαιοι εις τον αιώνα ζώσι, και εν Κυρίω ο μισθός αυτών, και η φροντίς αυτών παρά Υψίστω. Δια τούτο λήψονται το βασίλειον της ευπρεπείας, και το διάδημα του κάλλους εκ χειρός Κυρίου· ότι τη δεξιά αυτού σκεπάσει αυτούς, και τω βραχίονι υπερασπιεί αυτών. Λήψεται πανοπλίαν τον ζήλον αυτού και οπλοποιήσει την κτίσιν εις άμυναν εχθρών. Ενδύσεται θώρακα δικαιοσύνην και περιθήσεται κόρυθα κρίσιν ανυπόκριτον. Λήψεται ασπίδα ακαταμάχητον, οσιότητα· οξυνεί δε απότομον οργήν εις ρομφαίαν. Συνεκπολεμήσει αυτώ ο κόσμος επί τους παράφρονας· πορεύσονται εύστοχοι βολίδες αστραπών, και ως από ευκύκλου τόξου, των νεφών, επί σκοπόν αλούνται, και εκ πετροβόλου θυμού πλήρεις ριφήσονται χάλαζαι. Αγανακτήσει κατ’ αυτών ύδωρ θαλάσσης· ποταμοί δε συγκλύσουσιν αποτόμως. Αντιστήσεται αυτοίς πνεύμα δυνάμεως, και ως λαίλαψ εκλικμήσει αυτούς, και ερημώσει πάσαν την γην ανομία, και η κακοπραγία περιτρέψει θρόνους δυναστών. Ακούσατε ουν, Βασιλείς, και σύνετε· μάθετε Δικασταί περάτων γης· ενωτίσασθε οι κρατούντες πλήθους, και γεγαυρωμένοι επί όχλοις εθνών· ότι εδόθη παρά Κυρίου η κράτησις υμίν, και η δυναστεία παρά Υψίστου.



Εις την Λιτήν.
Ήχος α΄.
Ευφραίνεται ενθέως, η των Αθηναίων πολύφημος πόλις, τη λαμπρά αθλήσει σου, Μιχαήλ μακάριε. Ευσεβείας γαρ τω γάλακτι, καλώς σε εκθρέψασα, ως ιερείον άμωμον, και θυσίαν καθαράν, Χριστώ σε προσήγαγεν, ανδρεία γαρ ψυχής, υπέρ Χριστού το αίμα εξέχεας, εν ασθενεία φύσεως, το επηρμένον θράσος του εχθρού θριαμβεύσας. Και νομίμως αθλήσας, μαρτυρικής ευκλείας ηξίωσαι, εν μεθέξει θεία θεούμενος, αλλ’ ως έχων παρρησίαν προς Κύριον, πρέσβευε υπέρ των τιμώντων σε.
Ήχος β’.
Νεανίας άκακος, και πλήρης πίστεως υπάρχων, την κακίαν του εχθρού κατηγωνίσω, μαρτυρική ενστάσει, Νεομάρτυς Μιχαήλ. Τη γαρ απλάστω ψυχή σου, η άνωθεν σοφία σκηνώσασα, δυνατόν σε ειργάσατο, εν τω σταδίω της αθλήσεως, ως έφη ο Σωτήρ. Ουδόλως γαρ κατέπτηξας των τυράννων τας απειλάς, ευτόλμως βοών τοις αναιρούσί σε· ου πτοούμαι τον θάνατον τον ζωής μοι αθανάτου πρόξενον, ότι Χριστός αοράτως μοι πάρεστι, των Μαρτύρων ο στέφανος.
Ήχος γ΄ .
Τον της αθλήσεως αγώνα, υπελθών τελείω νοΐ, τον πολυμήχανον καθείλες εχθρόν, εν απλότητι ψυχής, και ισχύϊ θεία, Μιχαήλ Μάρτυς ένδοξε. Την γαρ σωτήριον κλήσιν αναφωνών, τους δυσσεβείς κατήσχυνας, και πίστεως της θείας, την εν μυστηρίω κεκρυμμένην λαμπρότητα, εμφανή πεποίηκας, απεριτρέπτω στάσει σου. Και των αιμάτων τοις ρεύμασι, της απάτης σβέσας την φλόγα, των ευσεβών τας ψυχάς κατήρδευσας, ευσεβείας αναθάλλειν τους καρπούς, και τω Σωτήρι κράζει· Κύριε δόξα Σοι.
Ήχος δ΄ .
Στρατευσάμενος Χριστώ, εν πίστει και αγάπη, τοις πάλαι Μάρτυσιν εφάμιλλος ώφθης, εν αρετής ισότητι, και θεολήπτω ψυχή, και αθλητική καρτερία. Ουδόλως γαρ μακάριε, του επελθόντος σοι εχθρού, τας επινοίας εδειλίασας, αλλ’ απτοήτω καρδία απώσω, επαγγελιών τας χορηγίας, και απειλών και αλγηδόνων τας επαγωγάς, ως πλήρης θείου φρονήματος, και των γηΐνων υπέρτερος. Και νυν Χριστού της δόξης κοινωνών, απαύστως ικέτευε, Νεομάρτυς Μιχαήλ, σώζεσθαι τους σε μακαρίζοντας.
Δόξα. Ο αυτός.
Αγγελωνύμω κλήσει καλλωπιζόμενος, θεοπρεπή επιδείξω σύνεσιν, και αθλητικοίς αγώσι τον Χριστόν εδόξασας, Μιχαήλ παμμακάριστε. Των γαρ εν κόσμω τον πόθον, και νεότητος άνθος παρείδες, την του Χριστού αγάπην υπέρ πάντα προκρίνας. Και οικείοις αίμασι, την στολήν πορφυρώσας, της άνω Βασιλείας ηξίωσαι, μαρτυρικώ κοσμούμενος στέφει. Διο και ημάς, τους την μνήμην σου τελούντας, πάσης επηρείας ασινείς διάσωζε, ταις προς Θεόν πρεσβείαις σου.
Και νυν. Θεοτοκίον.
Εκ παντοίων κινδύνων τους δούλους Σου φύλαττε, Ευλογημένη Θεοτόκε, ίνα Σε δοξάζομεν, την ελπίδα των ψυχών ημών.

Εις τον Στίχον. 
Ήχος β΄ . Ότε εκ του ξύλου.
Ότε, συνεσχέθης ταις χερσί, Μάρτυς των θελόντων συλήσαι, τον της ψυχής θησαυρόν, τότε γνώμη κρείττονι και απτοήτω ψυχή, τον Χριστόν ωμολόγησας, πολλή παρρησία, και απλάστοις ήθεσι, μη πτήξας βάσανα, όθεν, και νομίμως αθλήσας, Μιχαήλ Μαρτύρων της δόξης, ώφθης κοινωνός και ισοστάσιος.
Στ.: Δίκαιος ως φοίνιξ ανθήσει και ωσεί κέδρος εν τω Λιβάνω πληθυνθήσεται.
Όλην, την διάνοιαν Χριστώ, έχων ανενδότω εδέσει, ουδόλως έφριξας, θράσος επαιρόμενον, και την μανίαν εχθρών, Μιχαήλ παναοίδιμε, αλλ’ άτρεπτος έστης, πίστει και απλότητι, βοών τοις τύπτουσι· Πλήξατε καιρίως τω ξίφει, ίνα το ταχύτερον φθάσω, ου η Βασιλεία αδιάδοχος.
Στ.: Πεφυτευμένος εν οίκω Κυρίου, εν ταις αυλαίς του Θεού...
Χαίροις, Νεομάρτυς Μιχαήλ, άνθος Αθηνών πανευώδες, ευωδιάζον πιστούς, πίστεως και χάριτος, οσμή τη κρείττονι, η πολλή εν απλότητι, και θεία δυνάμει, τον επιδραμόντα σοι ελών πολέμιον, πίστεως αγίας τοις όπλοις, και αθλητική ευσθενεία, ένθεν ουρανίου δόξης έτυχες.
Δόξα. Ήχος πλ. δ΄ .
Εν ασθενεία φύσεως, τον ισχυρόν εν κακία εχθρόν, επελθόντα σοι δολίως, αθλητικώς κατεπάλαισας, Μιχαήλ αξιάγαστε, η γαρ δύναμις Χριστού, Ον ολοψύχως ηγάπησας, εν σοι άρτι εθριάμβευσεν, η τοις πάλαι Μάρτυσιν, εργασαμένη παράδοξα. Μιμητής γαρ αυτών, εν άθλοις εδείχθης, σ’ αυτόν απαρνησάμενος. Και νυν συν αυτοίς, Χριστού της δόξης κατατρυφών, ικέτευε υπέρ των ψυχών ημών.
Θεοτοκίον
Ανύμφευτε Παρθένε, η τον Θεόν αφράστως συλλαβούσα σαρκί, Μήτηρ Θεού του υψίστου, σων οικετών παρακλήσεις δέχου Πανάμωμε, η πάσι χορηγούσα καθαρισμόν των πταισμάτων, νυν τας ημών ικεσίας προσδεχομένη, δυσώπει σωθήναι πάντας ημάς. 


Νυν απολύεις. Τρισάγιον.
 

Απολυτίκιον.
 Ήχος δ’. Ταχύ προκατάλαβε.
Νεότητι σώματος τον παλαμναίον εχθρόν, αθλήσας κατέβαλες υπέρ Χριστού του Θεού, τμηθείς τον αυχένα σου, όθεν των Αθηναίων, η περίδοξος πόλις, μέλπει την άθλησίν σου, Μιχαήλ Νεομάρτυς, εκ ταύτης γαρ ως άνθος, ευώδες εβλάστησας.
Δόξα. Και νυν. Θεοτοκίον.
Το απ' αιώνος απόκρυφον, και Αγγέλοις άγνωστον μυστήριον· δια σου Θεοτόκε τοις επί γης πεφανέρωται, Θεός εν ασυγχύτω ενώσει σαρκούμενος, και Σταυρόν εκουσίως υπέρ ημών καταδεξάμενος, δι' ου αναστήσας τον πρωτόπλαστον, έσωσεν εκ θανάτου τας ψυχάς ημών. 
Απόλυσις.

ΟΡΘΡΟΣ 
Μετά την α’ στιχολογίαν, κάθισμα. 
Ήχος α΄ . Τον τάφον Σου Σωτήρ.
Την πίστιν του Χριστού, ως ασύλητον όλβον, κατέχων ασφαλώς, της ψυχής τω ταμείω, αθλήσαι προτετίμηκας, υπέρ ταύτης μακάριε, όθεν ήσχυνας, τον επελθόντα εχθρόν σοι, και ηρίθμησαι, ω Μιχαήλ Νεομάρτυς, Μαρτύρων ταις τάξεσι.
Δόξα. Και νυν. Θεοτοκίον.
Τον πάντων Ποιητήν, και Θεόν και Δεσπότην, κυήσασα σαρκί, Θεοτόκε Παρθένε, την φύσιν την ανθρώπινον, εκ φθοράς προς την άφθαρτον, δόξαν ύψωσας, των υπέρ
νουν τοκετώ Σου, όθεν ύψωσον, την πεπτωκυίαν ψυχήν μου, προς θείαν αγάπησιν.

Μετά την β’ στιχολογίαν, κάθισμα.
Ήχος πλ. α’. Τον Συνάναρχον Λόγον.
Ευσεβείας τοις τρόποις καλλωπιζόμενος, και απλότητι Μάρτυς και ακακία ψυχής, τον αγώνα τον καλόν νομίμως ήνυσας, και ανέτειλας ημίν, ως αστήρ νεοφανής, ευφραίνων τη ση αθλήσει, ω Μιχαήλ Νεομάρτυς, των ευσεβούντων τα συστήματα.
Δόξα. Και νυν. Θεοτοκίον.
Εκ γαστρός Σου αχράντου ο πάντων Κύριος, ομοιωθείς δι’ αγάπην τη ανθρωπίνη μορφή, προελήλυθεν ημίν Θεοχαρίτωτε, μη δεξάμενος τροπήν, αλλά μείνας όπερ ην, και έσωσε της κατάρας τους ανυμνούντας Παρθένε, την ακατάληπτόν Σου γέννησιν.
Μετά τον Πολυέλεον, κάθισμα. 
Ήχος πλ. δ’. Την Σοφίαν και Λόγον.
Εν απλότητι τρόπων το θείον πυρ, της αγάπης Κυρίου ο εν ψυχή, κατείχες μακάριε, υπεμφαίνων τρανότατα, ακλόνητος εδείχθης, εχθρού επιθέσεσι, μηδόλως καταπτήξας τυράννων φρυάγματα, όθεν και τω ξίφει, εκτμηθείς τον αυχένα, Μαρτύρων ηξίωσαι, της ευκλείας και χάριτος, Μιχαήλ αξιάγαστε, μεθ’ ων αεί δυσώπει Χριστόν, των πταισμάτων άφεσιν δωρήσασθαι, τοις εορτάζουσι πόθω, την αγίαν μνήμην Σου.

Δόξα. Και νυν. Θεοτοκίον.
Ο τα πάντα ποιήσας εκ μηδενός, και πανσόφως συνέχων και συντηρών, αφράστως σεσάρκωται, εξ αχράντων αιμάτων Σου, και νήπιον ωράθη, και άνθρωπος γέγονε, και έσωσε τον κόσμον, δι’ άφατον έλεος, όθεν Θεοτόκε, ως Θεού Σε Μητέρα, ομού και Παρθένον τε, πανακήρατον σέβομεν, και υμνούντες βοώμέν Σοι· χαίρε των ανθρώπων χαρά, και Αγγέλων θείον αγαλλίαμα, και ημών προστασία, και πάντων βασίλισσα.

Το α’ αντίφωνον του δ’ ήχου.
Πρ.: Δίκαιος ως φοίνιξ ανθήσει, και ωσεί κέδρος η εν τω Λιβάνω πληθυνθήσεται.
Στ.: Πεφυτευμένος εν οίκω Κυρίου...
Ευαγγέλιον, το εν τω όρθρω του Αγίου Γεωργίου.
Ο Ν΄  ψαλμός.
Δόξα: Ταις του Αθλοφόρου...
Και νυν: Ταις της Θεοτόκου...
Ιδιόμελον, Ήχος πλ. β΄
Στ.: Ελεήμον, ελέησόν με ο Θεός...
Αθλητική παρρησία ήσχυνας, τον εν κακία φρυαττόμενον εχθρόν, Μιχαήλ Μάρτυς αήττητε. Ευσεβεία γαρ τραφείς, την ταύτης έγνως δύναμιν, εν τη απλάστω σου ζωή, και τοις πάσιν υπέδειξας, ότι εν ευθείαις ψυχαίς, το θείον Πνεύμα οικεί, και ενεργεί τοις ζώσιν αμέμπτως, αλλ’ ως Μαρτύρων συμμέτοχος, συν αυτοίς αεί πρέσβευε, δίδοσθαι ημίν ειρήνην, και πταισμάτων άφεσιν.
Είτα, οι Κανόνες· της Θεοτόκου, και του Αγίου, ου η ακροστιχίς: Μιχαήλ μέλπω τον Αθηναίον. Γερασίμου.
Ωδή α’. Ήχος δ’. Ανοίξω το στόμα μου.
Μονάς τρισυπόστατε, Πάτερ Υιέ Πνεύμα Άγιε, Τριάς ομοούσιε, λόγον μοι βράβευσον, Νεομάρτυρος, του Μιχαήλ πρεσβείας, και μέλψω γηθόμενος, τούτου την άθλησιν.
Ισχύϊ της πίστεως, κραταιωθείς χαίρων ήνυσας, Μαρτύρων το στάδιον, ώρα νεότητος, και κατέβαλες, τον δράκοντα τον μέγαν, αθλήσεως σκάμμασι, Μιχαήλ Άγιε.
Χριστόν εν καρδία σου, φέρων ζωής καθαρότητι, απάντων ηλόγησας, των εν τω κόσμω τερπνών, και συμμέτοχος, της άνω Βασιλείας, αθλήσας στερρότατα, Μιχαήλ γέγονας.
Θεοτοκίον.
Ασπόρως συνέλαβες, αδιαφθόρως δε τέτοκας, τον πάντων δεσπόζοντα, δι’ ευσπλαγχνίαν πολλήν, ύλη σώματος, Παρθένε Θεοτόκε, διο των του σώματος, παθών με κάθαρον.
Ωδή γ΄ . Τους Σους υμνολόγους.
Η πόλις σε Μάρτυς Αθηναίων, γεραίρει ως ένθεον βλαστόν, και Μάρτυρα αήττητον, Χριστού του Παντοκράτορος, ω Μιχαήλ εν άσμασιν, επιτελούσα την μνήμην σου.
Λαμπρύνας το όμμα της ψυχής σου, αμέμπτω ζωή και καθαρά, αθλητικώς εστράτευσαι, τω Βασιλεί της κτίσεως, ω Μιχαήλ και τέθνηκας, υπέρ Αυτού αγαλλόμενος.
Μαρτύρων των πάλαι την ανδρείαν, ζηλώσας θεόφρον Μιχαήλ, μαρτυρικώς ηγώνισαι, εν άνθει νεότητος, και ήσχυνας τοις άθλοις σου, τον παλαιόν κοσμοκράτορα.
Θεοτοκίον.
Ετέχθη αγνών Σου εκ λαγόνων, μορφή βροτησία υπέρ νουν, ο Ποιητής της Κτίσεως, ημάς ανακαλούμενος, προς την αρχαίαν εύκλειαν, Θεογεννήτορ Πανάμωμε.

Κάθισμα. 
Ήχος δ’. Ταχύ προκατάλαβε.
Υπήλθες το στάδιον του μαρτυρίου στερρώς, και πλάνην κατήσχυνας την των απίστων εχθρών, γενναία ενστάσει σου, όθεν σε Νεομάρτυς, Μιχαήλ ο Δεσπότης, δόξης της ουρανίου, κληρονόμον δεικνύει, ως κοινωνόν του πάθους Αυτού δι’ αθλήσεως.
Δόξα. Και νυν. Θεοτοκίον.
Υψίστου παλάτιον του προελθόντος εκ Σου, και θρόνος πυρίμορφος και φωτοφόρος ναός, εδείχθης Πανάχραντε, όθεν μου την καρδίαν, αποκάθαρον Κόρη, πάσης ακαθαρσίας, και ανάδειξον ταύτην, δοχείον Θεοτόκε της άνω λαμπρότητος.
Ωδή δ’. Την ανεξιχνίαστον.
Λάμπων εν απλότητι Μάρτυς πολλή, του εχθρού τον δόλον διέγνωκας, σοφία θεία και τας τούτου μηχανάς, ω Μιχαήλ συνέτριψας, τη απεριτρέπτω ενστάσει σου.
Πόνους υπερείδες τους της σαρκός, και θυμόν τυράννων τον άλογον, και εβόας· του Χριστού δούλός ειμι, υπέρ ου και τον θάνατον, ως ζωήν αθάνατον δέχομαι.
Ώφθης εν υστέροις χρόνοις σοφέ, Μάρτυς του Σωτήρος αήττητε, όθεν η πόλις, Αθηναίων Μιχαήλ, ανευφημεί τους άθλους σου, τη ση καυχωμένη λαμπρότητι.
Θεοτοκίον.
Τον Σον ακατάληπτον Τόκον Αγνή, τάξεις υπερκόσμιοι μέλπουσι, δέει και πίστει, και ανθρώπων οι χοροί, ότι Θεόν εκύησας, τον τα διεστώτα συνάψαντα.
Ωδή ε’. Εξέστη τα σύμπαντα.
Ο νους σου απλότητι, σοφέ καλλωπιζόμενος, έσχηκε την άνωθεν σοφίαν, χειραγωγούσαν επί τα κρείττονα, όθεν και προς τρίβον ασφαλή, της καλής αθλήσεως, απλανώς σε ωδήγησε.
Νεότητι σώματος, την ψυχικήν στερρότητα, άτρεπτον υπέδειξας τοις πάσι, και τω ασάρκω μετά σαρκός συμπλακείς, τούτου κατηκόντισας εις γην, θράσος το ολέθριον, Μιχαήλ τη αθλήσει σου.
Ανώτερος πέφηνας, ως πλήρης θείας χάριτος, επαγγελιών των φθειρομένων, προς τας αφθάρτους κατεπειγόμενος, Μάρτυς Μιχαήλ διαμονάς, ων αξίως έτυχες, εκτελέσας τον δρόμον σου.
Θεοτοκίον.
Θεού ενδιαίτημα, περιφανές και πάμφωτον, του εκ Σου τεχθέντος απορρήτως, Θεογεννήτορ Παρθένε γέγονας, όθεν καμέ δείξον της Αυτού, σκεύος θείας χάριτος, δια βίου σεμνότητος.
Ωδή στ’. Την θείαν ταύτην.
Ησχύνθη Μάρτυς και πέπτωκεν, ο δράκων Μιχαήλ τη αθλήσει σου, η Εκκλησία δε, Χριστού ευφράνθη δοξάζουσα, τον άνωθεν ισχύν σοι, θείαν βραβεύσαντα.
Νέος ωράθης εν Μάρτυσιν, αθλήσας εν υστέροις τοις έτεσι, στερρώ φρονήματι, και ίσων τούτοις επέτυχες, ω Μιχαήλ βραβείων, εκ του Παντάνακτος.
Άνθος νεότητος έλιπες, και ίχνεσι Χριστού ηκολούθησας, πόνοις αθλήσεως, όθεν της άνω λαμπρότητος, ω Μιχαήλ μετέσχες, φωτός πληρούμενος.
Θεοτοκίον.
Ισχύν μοι θείαν και δύναμιν, χορήγει Θεοτόκε εκάστοτε, πατείν του όφεως τα πονηρά μηχανήματα, δι’ ων μοι επιφέρει, φθοράν και όλεθρον.

Κοντάκιον. 
Ήχος δ’. Επέφανεν σήμερον.
Ευσεβείας ήθεσι κεκοσμημένος, μαρτυρίου ήνυσας, το θείον σκάμμα Μιχαήλ, και εκ χειρός του Παντάνακτος, τον της αθλήσεως στέφανον είληφας.
Ο Οίκος.
Βίον έχων αυτουργόν, και ζων εν ευσεβεία, και τον Θεόν φοβούμενος, ως Άβελ ο κλεινός, και λατρεύων αυτώ εν πίστει και αληθεία, προς μαρτυρίου ανελήλυθας ακρότητα, αθλητικώς αγωνισάμενος, Μιχαήλ μακάριε, υπό των υιών της Άγαρ συσχεθείς, και προς εξόμοσιν ποικίλως εκβιασθείς, αμετακίνητος ώφθης εκ της ευσεβούς ομολογίας, μη δελεασθείς δωρεών παροχαίς, μηδέ πτοηθείς βασάνων απειλαίς, ανώτερος πάντων γενόμενος, εν τη δυνάμει της προς Χριστόν πίστεως. Και των πάλαι Αθλητών μιμητής αναφανείς, ευτόλμως τον αυχένα τέτμησαι, και εκ χειρός του Παντάνακτος τον της αθλήσεως στέφανον είληφας.
Συναξάριον.
Τη Θ  του αυτού Μηνός, ο Άγιος Νεομάρτυς Μιχαήλ ο Αθηναίος, ο και κηπουρού, εν έτει 1770, ξίφει τελειούται.
Τι κατ’ ολίγον λαιμόν ω σπαθηφόρε,
Τέμνεις; Μιχαήλ ου πτοείται την σπάθην.
Ενάτη Μιχαήλ κείρατο αυχένα χαλκός ατειρής.
Ούτος ώρμητο εκ της πόλεως Αθηνών, τον 18ον της ηλικίας ενιαυτόν άγων, ευσεβής και τον Θεόν φοβούμενος, Πακνανάς τουπίκλην καλούμενος. Ην το επάγγελμα κηπουρός, εξ ου τα προς το ζην αναγκαία επορίζετο, ζων εν λιτότητι και πτωχεία. Εν μια των ημερών, εισερχόμενον τας πύλας της πόλεως, οι τας φυλακάς αυτών εμπεπιστευμένοι, φθόνω κινούμενοι, εκράτησαν αυτόν λέγοντες, ότι ούτος λάθρα κομίζει τοις εν όρεσιν αρματωλοίς πυρίτιν, κατασυκοφαντούντες αυτόν, και ενέκλεισαν τη ειρκτή δέσμιον, ην δε ο μακάριος λίαν απλούς και άκακος και ακέραιος. Και ποικίλως βασανισθείς, ίνα το του Σωτήρος όνομα αρνήσηται, έστη εδραίος και ακλόνητος τη καλή ομολογία, υπερορών και αλγηδόνας, και άνθος νεότητος, και θυμόν τυράννων, και παν προσαγόμενον αγαθόν, τη του Χριστού ερηρεισμένος αγαπήσει. Παρελθουσών τριάκοντα ημερών, εξήχθη της φυλακής, και παραστάς τοις αντικειμένοις, ωμολόγησεν αύθις εαυτόν Χριστιανόν. Οίτινες ιδόντες το αμετάθετον της γνώμης, και ότι πάντων υπερορά, μηδέν υφορώμενος, έδωκαν την κατ’ αυτού απόφασιν, ίνα θανατωθή, και ξίφει αποτμηθείς τον αυχένα, ανήλθε στεφηφόρος εις τα ουράνια, μαρτυρικώ στέφει κοσμηθείς, καλώς τον αγώνα της αθλήσεως τετελεκώς.
Τη αυτή ημέρα, μνήμη του Αγίου Ιερομάρτυρος Παγκρατίου, Επισκόπου Ταυρομενίας Σικελίας.
Προσθείς εαυτόν Παγκράτιος ως βάθρον,
Αθλήσεως ήγειρεν οίκον εκ λίθων.
Παγκράτιος δ’  ενάτ’ δωμ’  έδρακε παγκρατέοντος.
Ος ην Αντιοχεύς το γένος· παρά Πέτρου δε του Αποστόλου προς την εις Χριστόν χειραγωγείται πίστιν, παρ’  ου και χειροτονείται Ταυρομενίου Επίσκοπος. Ρωμύλω δε και Λυκαονίδη τοις ναυκλήροις περιτυχών, καταλαμβάνει την Σικελών, ους και εκ προοιμίων προς την εις Χριστόν απεσπάσατο πίστιν. Επεί δε και τη νήσω επέβη, του τε Φάλκωνος και Λύσσωνος και των λοιπών δαιμόνων ηφάνισε τα ινδάλματα και τον επί του τόπου ηγεμόνα Βονιφάτιον πιστεύσαι τω Χριστώ πεποίηκε και Εκκλησίαν δείμασθαι. Πάσαν δε μαλακίαν ο Άγιος θεραπεύων και καθ’ εκάστην προστιθέμενος πλήθη πολλά τω Θεώ, και δια του Αγίου Βαπτίσματος τελειών, επεί ο ηγεμών Βονιφάτιος μη παρήν, υπό των Μοντανών αναιρείται.
Τη αυτή ημέρα, Μνήμη των Αγίων Δύω Μαρτύρων, Παρθένων και Αυταδέλφων, των πιστευσάντων υπό του Αγίου Παγκρατίου.
Τη αυτή ημέρα, οι Άγιοι Μάρτυρες Ανδρέας και Πρόβος, πυρί τελειούνται.
Εστώτες εις το σκάμμα του πυρός, Λόγε,
Αύραις ανεψύχοντο σαις άνδρες δύω.
Τη αυτή ημέρα, Μνήμη των Οσίων Πατέρων Διονυσίου του ρήτορος και Μητροφάνους, των εν τω Αγιωνύμω Όρει του Άθω ασκητικώς διαλαμψάντων και δη εν τη Μικρά Σκήτη της Αγίας Άννης κειμένων.
Την των Οσίων ζηλώσας πολιτείαν,
Διονύσιε, ίσος αυτοίς ωράθης.
Βίου μιμητής Διονυσίου ώφθης τανύν δε,
Μητρόφανες, συν τούτω χαίρεις.
Τη αυτή ημέρα, Μνήμη του Οσίου Φωτίου του κτήτορος της Ι. Μ. Ακαπνίου, της ευρισκομένης πάλαι ποτέ εν Θεσσαλονίκη.
Ακρόπολιν, Φώτιε, και Χορταΐτην
αστραπαίς εφώτισας σεπτών αγώνων.
Ο Όσιος και θεοφόρος πατήρ ημών Φώτιος, ο Θετταλός, υπήρξε δεσπόζουσα μοναστική φυσιογνωμία της πνευματικής περιοικίδος της Θεσσαλονίκης εν τω ενδεκάτω αιώνι. Κατήγετο εκ της Θετταλίας, υπό την ευρυτάτην του όρου γεωγραφικήν έννοιαν, εκ γονέων ευπόρων και επιφανών μη κατονομαζομένων. Ασπασθείς ούτος εν νεανική ηλικία το μοναχικόν σχήμα δι’ αυστηροτάτης και συντόνου ασκήσεως την κλίμακα ανήλθε της αρετής. Ερχόμενος εις την Θεσσαλονίκην, την προκαθεζομένην των Θετταλικών πόλεων, την και βασιλίδα ταις εκατέρωθεν πόλεσιν, ο Όσιος Φώτιος εγκατεβίωσεν εν τινι μικρά Μονή εν τη περιοχή της Ακροπόλεως, τιμωμένη τοις Αγίοις Αναργύροις, Κοσμά και Δαμιανώ.  Εν αυτή εγνώρισε τον περίφημον δια τας αρετάς και τα πνευματικά χαρίσματα, ιερώτατον ασκητήν Βλάσιον, Γέροντα και Καθηγούμενον της Μονής, ω πνευματικώς υπετάγη και εξ ου εμυήθη τα της μοναχικής πολιτείας και έλαβε το αγγελικόν σχήμα. Αυτόν συνώδευσεν εις Κωνσταντινούπολιν προς τέλεσιν της βαπτίσεως του υιού του αυτοκράτορος Ρωμανού του Β΄ (959-963), του είτα Βασιλείου του Β΄ , ον τιμητικώς περιέφερεν έως του αυτού κοιτώνος συνοδία ύμνων. Επιστρέψας ο Φώτιος εις Θεσσαλονίκην και, ων εραστής της ησυχίας, μετέβη εις τας υπωρείας του Χορταΐτου όρους, νυν Χορτιάτου, ένθα κτίσας δια λίθων καλύβην εγκατεβίωσεν εν αυτή συμφώνως τοις μοναστικοίς κανόσιν. Εξ αυτής ορμώμενος ανήρχετο το έαρ και το θέρος εις την κορυφήν του όρους, εν η εδόμησε Ναόν τω Αρχαγγέλω Μιχαήλ και θαυματουργικώς ανέβλυσε δι’ ευχών αυτού ύδωρ διειδέστατον και ιαματικόν. Αι του Μυσών έθνους επιδρομαί (των Βουλγάρων) κατά της αυτοκρατορίας προυκάλεσαν μεγάλην εν αυτή αστάθειαν και ηνάγκασαν τον αυτοκράτορα Βασίλειον εκστρατεύσαι κατ’ αυτού. Η αρνητική έκβασις του πολέμου ωδήγησε τον Βασίλειον εις την Θεσσαλονίκην, την έχουσαν φρούριον και ούσαν κατ’ εχθρών ασφαλές ορμητήριον.  Εκεῖ ανεζήτησε τον ασκητήν Βλάσιον και, πληροφορηθείς τον εκείνου θάνατον, έσπευσεν εις Χορταΐτην υπαντήσαι τω εκείνου μαθητή, δεξάμενω εν χερσί εν τη αυτού βαπτίσει. Έκτοτε ο Βασίλειος εκράτησε πλησίον αυτού τον Όσιον Φώτιον, ου μόνον εν Θεσσαλονίκη, αλλά και ταις αυτού εκστρατείαις αμυνόμενος τους εναντίους όπλοις αυτού αμυντηρίοις και του Οσίου ασκητού λόγοις ευκτηρίοις. Μετά την ολοκληρωτικήν επικράτησην του Βασιλείου Β΄ επί των επιδρομέων, περί το έτος 1017, ο Όσιος Φώτιος επέστρεψεν εις Θεσσαλονίκην επευφημούμενος υπό των ευσεβών Θεσσαλονικέων.  Ο θριαμβευτής αυτοκράτωρ επανακάμψας εις Βασιλεύουσαν απέστειλεν είτα τω Φωτίω χρυσόβουλλον, δι’ ου παρείχεν αυτώ δώρα, α ο Φώτιος εδαπάνησε τοις πένησι και τη ανεγέρσει Ναών και Μονών εν τε τη Ακροπόλει και απάση τη Θεσσαλονίκη. Περιφανής εξαιρέτως κτίτωρ πέφηνεν ο Όσιος Φώτιος της του Ακαπνίου Βασιλικής Μονής. Αι των μονοτρόπων της Θεσσαλονίκης αγέλαι ετύγχανον πνευματικά γεννήματα του σοφού αυτού Οσίου και ιερά κατορθώματα των αυτού θεοπειθών δεήσεων. Εκοιμήθη εν ειρήνη παραδούς το πνεύμα αυτού εις χείρας Θεού ζώντος και αυτίκα ετιμήθη υπό των Χριστωνύμων συνιόντων αλλήλοις και συμπανηγυριζόντων το θείον αυτού μνημόσυνον, και ψαλμοίς και ύμνοις και ωδαίς πνευματικαίς αυτόν γεραιρόντων, ιδίως εν τη του Ακαπνίου περικλύστω Μάνδρα. 
Τη αυτή ημέρα, Μνήμη του Αγίου Μεθοδίου του νέου Ιερομάρτυρος, επισκόπου Λάμπης, Συβρίτου, και Σφακίων, μαρτυρήσαντος εν έτει 1793.

Τη αυτή ημέρα, Πάντων των Αγίων Νεομαρτύρων των μαρτυρησάντων εν Λευκωσία της Κύπρου, εν έτει 1821· Κυπριανού Κύπρου, Χρυσάνθου Πάφου, Μελετίου Κιτίου, Λαυρεντίου Κηρυνείας και λοιπών ιερέων, μοναχών και λαϊκών, εν συνόλω 450.
Ταις αυτών αγίαις πρεσβείαις, ο Θεός, ελέησον ημάς. Αμήν.

Ωδή ζ’. Ουκ ελάτρευσαν.
Ουκ ενέδωκας, ταις απειλαίς μακάριε, και υποσχέσεσι, των αντιπάλων εχθρών, Χριστόν έχων δύναμιν, και πλούτον άσυλον, ω και έψαλλες· Ο των Πατέρων Κύριος, και Θεός ευλογητός ει.
Νόμω κρείττονι, τον νουν σου τειχιζόμενος, Μιχαήλ ένδοξε, τας των ανόμων βουλάς, και νουν τον αλάστορα, εμφρόνως ήσχυνας, και διήνυσας, αθλητική στερρότητι, της αθλήσεως τον δρόμον.
Γέλως πρόκειται, ο μέγας φυσιούμενος, εχθρός ο δόλιος, ως ηττηθείς τη στερρά, αθλήσει σου Άγιε, και τη απλότητι, τη των λόγων σου, εχόντων θείαν δύναμιν, και την άνωθεν σοφίαν.
Θεοτοκίον.
Ελυτρώθημεν, της πάλαι παραβάσεως, αγνή τω Τόκω Σου, Συ γαρ τον πάντων Θεόν, αφράστως εκύησας, τον καταλύσαντα, την ολέθριον οφρύν του πολεμήτορος, και ζωήν πάσι διδόντα.
Ωδή η΄ . Παίδας ευαγείς.
Ρείθροις των αγίων σου αιμάτων, της πλάνης τας αναβλύσεις απεξήρανας, και την γην ηγίασας, Αθηνών μακάριε, και άπασαν εδρόσισας, πιστών διάνοιαν, διο σε Μιχαήλ Νεομάρτυς, ώσπερ αριστέα, Χριστού υμνολογούμεν.
Άνω της ψυχής έχων το όμμα, και σπεύδων επί το τέλος το μακάριον, πλήρης θείας χάριτος, και χαράς της κρείττονος, εφαίνου τοις ορώσί σε Μιχαήλ Άγιε, και κλίνας τον αυχένα προθύμως, ήρθης ευφροσύνως, προς δόξαν την αγήρω.
Στήσας της καρδίας σου τας βάσεις, εδραίως τω θεμελίω τω της πίστεως, ακλινής διέμεινας, μάκαρ και ακλόνητος, ταις χαλεπαίς προσπνεύσεσι του πολεμήτορος, και βάσις και εδραίωμα ώφθης, των κλονιζομένων, ταις του εχθρού απάταις.
Θεοτοκίον.
Ίνα της αρχαίας καταδίκης, λυτρώσηται ο Θεός αγνή τον άνθρωπον, άνθρωπος εγένετο, εξ αγνών αιμάτων Σου, και προς ζωήν ανήγαγεν εκ της θανάτου φθοράς, τους πίστει ανυμνούντας Παρθένε, της κυοφορίας, της Σης το μέγα θαύμα.
Ωδή θ΄ . Άπας γηγενής.
Μάρτυς αληθής, υστέροις εν έτεσι του Παντοκράτορος, ως αθλήσας άριστα, και καταλύσας εχθρών την έπαρσιν, εδείχθης και εφαίδρυνας την Εκκλησίαν Χριστού, Νεομάρτυς, Μιχαήλ μακάριε, δια τούτο τιμά σου την άθλησιν.
Ο νεοφανής, οπλίτης της πίστεως, και Μάρτυς ένθεος, των παθών του Κτίσαντος, των Αθηναίων το θείον καύχημα, δίδου ημίν πρεσβείαις σου ειρήνην άνωθεν, ευπραγίαν και το θείον έλεος, τη Ελλάδι αεί εξαιτούμενος.
Ύψωσον Χριστώ, τας χείράς σου Άγιε, υμίν αιτούμενος, των παθών την ίασιν, και των πταισμάτων την απολύτρωσιν, τοις ευλαβώς την μνήμην σου πανηγυρίζουσι, και ως δώρον, πρόσδεξαι τον ύμνον μου, την σην χάριν αεί επορέγων μοι.
Θεοτοκίον.
Ύψωσον ημάς, εκ λάκκου πανάχραντε, των παραβάσεων, και εν πέτρα στήριξον, της μετανοίας και καθαρότητος, ως αν ζωήν ενάρετον πολιτευσώμεθα, και της άνω, μέτοχοι γενώμεθα, αιωνίου ζωής ταις πρεσβείαις Σου. 

Εξαποστειλάριον. Των Μαθητών ορώντων Σε.
Του μαρτυρίου ήνυσας τον αγώνα, και του εχθρού καθείλες την δυναστείαν, τη του Χριστού δυνάμει τε και χάριτι, ω Μιχαήλ πανεύφημε, διο σε ανευφημούμεν, ως Αθλητήν νικηφόρον.
Θεοτοκίον.
Τον σαρκωθέντα Λόγον αναλλοιώτως, εκ των Αγνών αιμάτων Σου Θεοτόκε, αίτει αναλλοίωτον και άτρεπτον, εχθρού τοις δελεάσμασι, τηρείσθαί μου την καρδίαν, ίνα υμνώ Σε Παρθένε.

Αίνοι. Ήχος α΄ . Πανεύφημοι Μάρτυρες.
Πανεύφημε Μάρτυς του Χριστού, Μιχαήλ μακάριε, της ευσεβείας την έλλαμψιν, εν τη καρδία σου, φέρων της απάτης, έλυσας τον σύνδεσμον, απλότητι και λόγων στερρότητι, καλλωπιζόμενος, δια τούτό σε ο Κύριος, αιωνίου δόξης κατηξίωσε.
Ανδρείως αντέστης τοις εχθροίς, και Χριστού το όνομα, αθλητικαίς σου ενστάσεσι, λαμπρώς εδόξασας, Μιχαήλ παμμάκαρ, τούτου γαρ τον θάνατον, εζήλωσας σ’ αυτόν αρνησάμενος, και προς αθάνατον, Βασιλείαν και λαμπρότητα, ευφροσύνως ανέδραμες Άγιε.
Τμηθείς τον αυχένα Μιχαήλ, ανδρικώ φρονήματι, πλάνης ακάνθας εξέτεμες, και τοις σοις αίμασι, τα της Εκκλησίας, ήρδευσας βλαστήματα, βλαστάνειν, αληθείας τας χάριτας, και συνηρίθμησαι, των Μαρτύρων τοις στρατεύμασι, ως εν πάσιν αυτών ισοστάσιος.
Ως βλάστημα θείον και τερπνόν, Αθηναίων πόλις σε, και ευκλεή Νεομάρτυρα, γεραίρει σήμερον, Μιχαήλ θεόφρον, και την θείαν μνήμην σου, τελούσα ομοφώνως κραυγάζει σοι· εξαίτει Άγιε, τη πατρίδι σου δωρήσασθαι, την ειρήνην, και το θείον έλεος.
Δόξα. Ήχος πλ. α΄ .
Ευσεβείας τω φωτί, τας σας πορείας κατευθύνων, τα του σκότους σκάνδαλα πέφευγας, εν απλότητι ψυχής, και φρονήσει θεία, αγγελώνυμε Μάρτυς. Ουδόλως γαρ εκάμφθης, ταις επινοίαις του εχθρού, αποστάς των εν ύλη, και το σώμα δεδωκώς τοις διώκουσιν, ως ιερείον άμωμον, σαυτόν προσήγαγες, τω αθλοθέτη Κυρίω, αλλ’ ω Νεομάρτυς Μιχαήλ, συν Αθληταίς ικέτευε, υπέρ των τιμώντων σε.
Και νυν. Θεοτοκίον.
Μακαρίζομέν σε Θεοτόκε Παρθένε, και δοξάζομέν σε οι πιστοί κατά χρέος, την πόλιν την άσειστον, το τείχος, το άρρηκτον, την αρραγή προστασίαν, και καταφυγήν των ψυχών ημών.
Δοξολογία Μεγάλη και Απόλυσις.

Μεγαλυνάριον.
Χαίροις Αθηναίων εύχος σεμνόν, Μιχαήλ θεόφρον, Νεομάρτυς του Ιησού, Ον αεί δυσώπει, υπέρ των εκτελούντων, την μνήμην σου την θείαν, και ευφημούντων σε.

ΠΑΡΑΚΛΗΣΙΣ
 
Ο Ιερεύς άρχεται της Παρακλήσεως με την δοξολογικήν εκφώνησιν:
Ευλογητός ο Θεός ημών, πάντοτε, νυν και αεί και εις τους αιώνας των αιώνων.
Ο χορός: Αμήν.
Η μη υπάρχοντος Ιερέως, ημείς το:
Δι’ ευχών των Αγίων Πατέρων ημών, Κύριε Ιησού Χριστέ ο Θεός, ελέησον και σώσον ημάς, Αμήν.

Ψαλμός ρμβ’ (142).
Κύριε εισάκουσον της προσευχής μου, ενώτισαι την δέησίν μου εν τη αληθεία Σου, εισάκουσον μου εν τη δικαιοσύνη Σου και μη εισέλθης εις κρίσιν μετά του δούλου Σου, ότι ου δικαιωθήσεται ενώπιόν Σου, πας ζων. Ότι κατεδίωξεν ο εχθρός την ψυχήν μου, εταπείνωσεν εις γην την ζωήν μου. Εκάθισέ με εν σκοτεινοίς, ως νεκρούς αιώνος και ηκηδίασεν επ’ εμέ το πνεύμα μου, εν εμοί εταράχθη η καρδία μου. Εμνήσθην ημερών αρχαίων, εμελέτησα εν πάσι τοις έργοις Σου, εν ποιήμασι των χειρών Σου εμελέτων. Διεπέτασα προς Σε τας χείρας μου, η ψυχή μου ως γη άνυδρός Σοι. Ταχύ εισάκουσόν μου, Κύριε, εξέλιπε το πνεύμα μου. Μη αποστρέψης το πρόσωπόν Σου απ’ εμού και ομοιωθήσομαι τοις καταβαίνουσιν εις λάκκον. Ακουστόν ποίησόν μου το πρωΐ το έλεός Σου, ότι επί Σοι ήλπισα. Γνώρισόν μοι, Κύριε, οδόν εν η πορεύσομαι, ότι προς Σε ήρα την ψυχήν μου. Εξελού με εκ των εχθρών μου, Κύριε, προς Σε κατέφυγον, δίδαξόν με του ποιείν το θέλημά Σου, ότι Συ ει ο Θεός μου. Το Πνεύμα Σου το αγαθόν οδηγήσει με εν γη ευθεία, ένεκεν του ονόματός Σου, Κύριε, ζήσεις με. Εν τη δικαιοσύνη Σου εξάξεις εκ θλίψεως την ψυχήν μου και εν τω ελέει Σου εξολοθρεύσεις τους εχθρούς μου. Και απολείς πάντας τους θλίβοντας την ψυχήν μου, ότι εγώ δούλος Σου ειμί. 
Και ευθύς ψάλλεται τετράκις εξ’ υπαμοιβής, μετά των οικείων στίχων:
Θεός Κύριος και επέφανεν ημίν, ευλογημένος ο ερχόμενος εν ονόματι Κυρίου.
Στιχ. α’. Εξομολογείσθε τω Κυρίω και επικαλείσθε το όνομα το Άγιον Αυτού.
Θεός Κύριος και επέφανεν ημίν…
Στιχ. β’. Πάντα τα έθνη εκύκλωσάν με και το ονόματι Κυρίου ημυνάμην αυτούς.
Θεός Κύριος και επέφανεν ημίν…
Στιχ. γ’. Παρά Κυρίου εγένετο αύτη και έστι θαυμαστή εν οφθαλμοίς ημών.
Θεός Κύριος και επέφανεν ημίν…
Είτα το τροπάριον. 
Ήχος δ΄ . Ο υψωθείς εν τω Σταυρώ.
Ως εναθλήσας ανενδότω καρδία, της των Μαρτύρων ηξιώθης ευκλείας, ω Νεομάρτυς Μιχαήλ μακάριε, όθεν καθικέτευε, πάσης ρύεσθαι βλάβης, και παθών και θλίψεων, και παντοίων κινδύνων, τους τη σεπτή πρεσβεία σου πιστώς, προσερχομένους, και πόθω τιμώντάς σε.
Δόξα. Και νυν. Θεοτοκίον.
Ου σιωπήσομέν ποτε Θεοτόκε, τας δυναστείας Σου λαλείν οι ανάξιοι, ειμή γαρ Συ προΐστασο πρεσβεύουσα, τις ημάς ερρύσατο εκ τοσούτων κινδύνων; Τις δε διεφύλαξεν, έως νυν ελευθέρους; Ουκ αποστώμεν Δέσποινα εκ Σου, Σους γαρ δούλους σώζεις αεί, εκ παντοίων δεινών.
Ψαλμός ν’ (50).
Ελέησόν με, ο Θεός, κατά το μέγα έλεός Σου και κατά το πλήθος των οικτιρμών Σου, εξάλειψον το ανόμημά μου. Επί πλείον πλύνόν με από της ανομίας μου και από της αμαρτίας μου καθάρισόν με. Ότι την ανομίαν μου εγώ γινώσκω και η αμαρτία μου ενώπιόν μου εστι δια παντός. Σοι μόνω ήμαρτον και το πονηρόν ενώπιόν Σου εποίησα, όπως αν δικαιωθής εν τοις λόγοις Σου και νικήσης εν τω κρίνεσθαί Σε. Ιδού γαρ εν ανομίαις συνελήφθην και εν αμαρτίαις εκίσσησέ με η μήτηρ μου. Ιδού γαρ αλήθειαν ηγάπησας, τα άδηλα και τα κρύφια της σοφίας Σου εδήλωσάς μοι. Ραντιείς με υσσώπω και καθαρισθήσομαι, πλυνείς με και υπέρ χιόνα λευκανθήσομαι. Ακουτιείς μοι αγαλλίασιν και ευφροσύνην, αγαλλιάσονται οστέα τεταπεινωμένα. Απόστρεψον το πρόσωπόν Σου από των αμαρτιών μου και πάσας τας ανομίας μου εξάλειψον. Καρδίαν καθαράν κτίσον εν εμοί ο Θεός και πνεύμα ευθές εγκαίνισον εν τοις εγκάτοις μου. Μη απορρίψης με από του προσώπου Σου και το Πνεύμα Σου το Άγιον μη αντανέλης απ’ εμού. Απόδος μοι την αγαλλίασιν του σωτηρίου Σου και πνεύματι ηγεμονικώ στήριξόν με. Διδάξω ανόμους τας οδούς Σου και ασεβείς επί σε επιστρέψουσιν. Ρύσαι με εξ αιμάτων ο Θεός, ο Θεός της σωτηρίας μου, αγαλλιάσεται η γλώσσα μου την δικαιοσύνην Σου. Κύριε, τα χείλη μου ανοίξεις και το στόμα μου αναγγελεί την αίνεσίν Σου. Ότι, ει ηθέλησας θυσίαν, έδωκα αν, ολοκαυτώματα ουκ ευδοκήσεις. Θυσία τω Θεώ πνεύμα συντετριμμένον, καρδίαν συντετριμμένην και τεταπεινωμένην ο Θεός ουκ εξουδενώσει. Αγάθυνον, Κύριε, εν τη ευδοκία Σου την Σιών και οικοδομηθήτω τα τείχη Ιερουσαλήμ. Τότε ευδοκήσεις θυσίαν δικαιοσύνης, αναφοράν και ολοκαυτώματα. Τότε ανοίσουσιν επί το θυσιαστήριόν Σου μόσχους.

Είτα ο Κανών, ου η ακροστιχίς: Μιχαήλ ρύσαι ημάς κινδύνων. Γερασίμου.
Ωδή α΄ . Ήχος πλ. Δ΄ . Υγράν διοδεύσας.
Μαρτύρων ισότιμος γεγονώς, Μιχαήλ παμμάκαρ καθικέτευε εκτενώς, πταισμάτων ημίν διδόναι λύσιν, και ειρηναίαν εν βίω κατάστασιν.
Ισχύν ημίν αίτει παρά Χριστού, εχθρού του σκοτίου καταλύειν τας μηχανάς, Μιχαήλ θεόφρον Νεομάρτυς, και κατισχύειν δεινών περιστάσεων.
Χαράς ανεκφράστου ων κοινωνός, Μιχαήλ θεόφρον, πάσης λύπης οδυνηράς, ρύσαι τους πιστώς σοι προσιόντας, μαρτυρική σου πρεσβεία προς Κύριον.
Θεοτοκίον.
Αφράστως τεκούσα τον Ποιητήν, Κεχαριτωμένη Παντευλόγητε Μαριάμ, Αυτόν εκδυσώπει οία Μήτηρ, της των παθών τυραννίδος ρυσθήναί με.
Ωδή γ΄ . Ουρανίας αψίδος.
Η θερμή σου πρεσβεία προς τον Χριστόν Άγιε, τείχος ασφαλείας γενέσθω ημίν και στήριγμα, αποδιώκουσα, πάσαν φθοράν τε και βλάβην, αφ’ ημών εκάστοτε, των ευφημούντων σε.
Λαμπρυνόμενος φέγγει της τριλαμπούς λάμψεως, οία Νεομάρτυς Κυρίου αξιοθαύμαστος, σκότους των θλίψεων, και ζοφερών παθημάτων, Μιχαήλ απάλλαξον, ημάς πρεσβείας σου.
Θεοτοκίον.
Υψηλότατος θρόνος και φωταυγές σκήνωμα, του Παμβασιλέως της δόξης ώφθης Πανάχραντε, Τούτον κυήσασα, εκ των αγνών Σου αιμάτων, Ον ημίν ιλέωσαι, τοις Σε δοξάζουσι.
Διάσωσον, ω Μιχαήλ Νεομάρτυς ηγλαϊσμένε, πάσης βλάβης ταις προς Θεόν ικεσίαις σου, τους καταφεύγοντας πόθω τη ση πρεσβεία.
Επίβλεψον, εν ευμενεία πανύμνητε Θεοτόκε, επί την εμήν χαλεπήν του σώματος κάκωσιν, και ίασαι της ψυχής μου το άλγος.
Κάθισμα. Ήχος β΄ . Πρεσβεία θερμή.
Αθλήσας καλώς ως νεανίας ένθεος, πολλών αμοιβών παρά Χριστού ηξίωσαι, ω πρέσβευε δεόμεθα, Μιχαήλ Νεομάρτυς μακάριε, επερχομένων λυτρούσθαι δεινών, τους πόθω τιμώντάς σου την άθλησιν.

Ωδή δ΄ . Εισακήκοα Κύριε.
Συντριβέντας τοις πάθεσι, Μιχαήλ παμμάκαρ ημάς θεράπευσον, μεσιτείαις σου προς Κύριον, δι’ Ον προθυμότατα ενήθλησας.
Αθηναίων η πόλις σε, Μιχαήλ γεραίρει ως θείον βλάστημα, η εξαίτει θείον έλεος, και ειρήνην Μάρτυς αστασίαστον.
Ίδε Μάρτυς τους σπεύδοντας, τη ση αντιλήψει ως ιλαρώτατος, και εκάστω δίδου άνωθεν, της σης προστασίας τα δωρήματα.
Θεοτοκίον.
Η Θεόν σωματώσασα, και μετά τον Τόκον παρθένος μείνασα, Θεοτόκε Αειπάρθενε, ίλεών μοι έργασαι Ον έτεκες.
Ωδή ε΄ . Φώτισον ημάς.
Μάρτυς αληθής, Μιχαήλ ώφθης του Κτίσαντος, καταισχύνας τον του ψεύδους ευρετήν, ου της πλάνης και απάτης ημάς λύτρωσαι.
Αίμασι τοις σοις, ηγιάσθη γη η πάτριος, διο αίτει Μιχαήλ αγιασμόν, και χαράν την αληθή τοις ευφημούσί σε.
Σύντριψον εχθρού, καθ’ ημών τα μηχανήματα, εν ειρήνη την ζωήν ημών αεί, κατευθύνων Μιχαήλ επί τα κρείττονα.
Θεοτοκίον.
Κόπασον Αγνή, των παθών μου το κλυδώνιον, και οδήγησόν με Κόρη ασφαλώς, προς λιμένα θελημάτων του Παντάνακτος.
Ωδή στ΄ . Την δέησιν.
Ιδού σοι, εν ευλαβεία προσήλθον, Αθηναίων ευσεβούντων χορείαι, και τη σεπτή σου εικόνι εστώτες, από ψυχής Μιχαήλ εκβοώσί σοι· ρύσαι ημάς πάσης οργής, Νεομάρτυς λιταίς σου προς Κύριον.
Νεκρώσας, τον νεκρωτήν τον αρχαίον, δι’ αγάπην νεκρωθείς του Σωτήρος, νεκροποιών εννοιών και ατόπων, τας διανοίας ημών αποκάθαρον, αθλητική σου προς Χριστόν, Μιχαήλ παρρησία δεόμεθα.
Δυνάμει, κραταιωθείς ουρανίω, απετμήθης τον αυχένα ανδρείως, όθεν καμέ, ενδυνάμωσον Μάρτυς, καταπατείν του δολίου τα σκάνδαλα, και εν ανδρεία ψυχική, διανύειν οδόν την σωτήριον.
Θεοτοκίον.
Υδάτων, της απωλείας με ρύσαι, εισρευσάντων τη αθλία ψυχή μου, και προς το ύδωρ ζωής της αγίας, δι’ αληθούς μετανοίας με ίθυνον, Παρθενομήτορ Μαριάμ, των ανθρώπων λιμήν ο σωτήριος.
Διάσωσον, ω Μιχαήλ Νεομάρτυς ηγλαϊσμένε, πάσης βλάβης ταις προς Θεόν ικεσίαις σου, τους καταφεύγοντας πόθω τη ση πρεσβεία.
Άχραντε, η δια λόγου τον Λόγον ανερμηνεύτως, επ’ εσχάτων των ημερών τεκούσα δυσώπησον, ως έχουσα μητρικήν παρρησίαν.
Κοντάκιον.
 Ήχος β΄ . Τοις των αιμάτων Σου.
Εν ευσεβεία ανύων τον βίον σου, μαρτυρικής ηξιώθης λαμπρότητος, διο των παθών μου την ζόφωσιν, ταις σαις πρεσβείαις διάλυσον Άγιε, βραβεύων μοι χάριν και έλεος.
Προκείμενον: Δίκαιος ως φοίνιξ ανθήσει, και ωσεί κέδρος εν τω Λιβάνω πληθυνθήσεται.
Στ.: Θαυμαστός ο Θεός εν τοις Αγίοις Αυτού.
Ευαγγέλιον, κατά Λουκάν.
Είπεν ο Κύριος τοις εαυτού Μαθηταίς· Προσέχετε από των ανθρώπων, επιβαλούσι γαρ εφ’ υμάς τας χείρας αυτών, και διώξουσι, παραδιδόντες εις συναγωγάς και φυλακάς, αγομένους επί βασιλείς και ηγεμόνας, ένεκεν του ονόματός μου. Αποβήσεται δε υμίν εις μαρτύριον. Θέσθε ουν εις τας καρδίας ημών, μη προμελετάν απολογηθήναι, εγώ γαρ δώσω υμίν στόμα και σοφίαν, η ου δυνήσονται αντειπείν, ουδέ αντιστήναι πάντες οι αντικείμενοι υμίν. Παραδοθήσεσθε δε και υπό γονέων, και αδελφών, και συγγενών, και φίλων, και θανατώσουσιν εξ υμών, και έσεσθε μισούμενοι υπό πάντων δια το όνομά μου, και θριξ εκ της κεφαλής υμών ου με απόληται. Εν τη υπομονή υμών, κτήσασθε τας ψυχάς υμών.
Δόξα: 
Ταις του Αθλοφόρου...
Και νυν: 
Ταις της Θεοτόκου...
Προσόμοιον. Ήχος πλ. β . Όλην αποθέμενοι.
Στ.: Ελεήμον, ελέησόν με ο Θεός...
Μάρτυς ενθεώτατος, του Βασιλέως της δόξης, εν υστέροις έτεσιν, αθλήσας στερρότατα ώφθης Άγιε, διο νυν πρέσβευε, τω σω Αθλοθέτη, τυχείν θείας ιλαρότητος, και της αφέσεως, των αμαρτιών ων επράξαμεν, και φωτισμού της χάριτος, τους ειλικρινώς σε γεραίροντας, Μιχαήλ παμμάκαρ, το άνθος το ευώδες Αθηνών, το διαπνέον τοις άπασι, την οσμήν του Πνεύματος.
Ωδή ζ΄ . Οι εκ της Ιουδαίας.
Νέος ώφθης οπλίτης Μιχαήλ Νεομάρτυς του Παντοκράτορος, διο της εξαπάτης, και πάσης πονηρίας, του δεινού κοσμοκράτορος, ρύου ημάς εισαεί, θερμή σου αντιλήψει.
Ως θεόφρονι γνώμη εναθλήσαι προείλου πόθω του Κτίστου σου, νουν σώφρονα εν πάσι, και καθαράν καρδίαν, εν σεμνοίς Μάρτυς ήθεσι, δίδου ισχύν γεωργείν, ημίν τοις σε τιμώσι.
Ναόν θείόν σοι Μάρτυς ευσεβούντες εις δόξαν σην καθιέρωσαν, εν ω οι προσιόντες, χαράς και ευφροσύνης ουρανίου πληρούμεθα, επιφοιτήσει της σης, χάριτος Αθλοφόρε.
Θεοτοκίον.
Γλυκασμόν σωτηρίας των δεινώς πληγωθέντι ιώ του όφεως, παράσχου μοι Παρθένε, και της ψυχής μου πάσαν, ηδυπάθειαν νέκρωσον, ίνα σωθείς δια Σου, υμνώ Σε Θεοτόκε.
Ωδή η΄ . Τον Βασιλέα.
Έχων μεγίστην, ως Αθλητής παρρησίαν, προς τον Κύριον ω Μιχαήλ δυσώπει, πάσης δυσχερείας, ημάς αεί λυτρούσθαι.
Ρείθροις αιμάτων, την Εκκλησίαν αρδεύσας, βλύσον άπασι της θείας ευσπλαγχνίας, ταις σαις ικεσίαις, ω Μιχαήλ τα ρείθρα.
Άνωθεν ίδε, ως συμπαθής Νεομάρτυς, τους προσπίπτοντες τη θεία σου πρεσβεία, Μιχαήλ και πλήρου, τας των πιστών αιτήσεις.
Θεοτοκίον.
Σάρκα φορέσας, εκ των αγνών Σου αιμάτων, ο τα σύμπαντα παραγαγών Παρθένε, έσωσε τον κόσμον, της πάλαι καταδίκης.
Ωδή θ΄ . Κυρίως Θεοτόκον.
Ιλύος πάσης ρύσαι, Μιχαήλ θεόφρον, επιφορών ολεθρίων του όφεως, τους αδιστάκτω καρδία σε μεγαλύνοντας.
Μονάς τας ουρανίους, ήδη κατοικήσας, μη διαλίπης εκείθεν μακάριε, του εποπτεύειν τους πόθω σε μακαρίζοντας.
Ο νέος Χριστού Μάρτυς, Μιχαήλ τρισμάκαρ, των Αθηνών το τερπνότατον βλάστημα, την σην πατρίδα εκ πάσης φύλαττε θλίψεως.
Θεοτοκίον.
Υλώδους προσπαθείας, κάθαρον τον νουν μου, και τη αγάπη με Κόρη καρδίωσον, του προελθόντος αφράστως εκ των αιμάτων Σου.

Μεγαλυνάρια.
Άξιόν εστιν ως αληθώς, μακαρίζειν Σε την Θεοτόκον, την αειμακάριστον και παναμώμητον και μητέρα του Θεού ημών. Την τιμιωτέραν των Χερουβείμ και ενδοξοτέραν ασυγκρίτως των Σεραφείμ, την αδιαφθόρως Θεόν Λόγον τεκούσαν, την όντως Θεοτόκον Σε μεγαλύνομεν.
Πόλις Αθηναίων η ευκλεής, ήνεγκέ σε Μάρτυς, ώσπερ κρίνον πανευθαλές, ένθεν ευσεβείας, οσμήν την ουρανίαν, αθλήσας διαπνέεις, Μιχαήλ άπασι.
Νέος ων τω σώματι Αθλητά, απλούς δε τον τρόπον, και τοις ήθεσιν ευπρεπής, την οφρύν καθείλες, εχθρού του παλαιμναίου, ω Μιχαήλ θεόφρον, αθλήσας άριστα.
Γνώμη απτοήτω και σταθερά, τας βουλάς αισχύνας, και το θράσος των δυσσεβών, ιδρυμένος πέτρα, στερρώς της ευσεβείας, ω Μιχαήλ και πόνους, Μαρτύρων ήνεγκας.
Λόγους τε και δώρα και απειλάς, και πικράς βασάνους, υπερέδραμες Μιχαήλ, και τμηθείς την κάραν, υπέρ Χριστού ανδρείως, Μαρτύρων εκοσμήθης, τω διαδήματι.
Άνθος της νεότητος παριδών, ήθλησας νομίμως, δι’ αγάπην του Ιησού, Ον αεί δυσώπει, δούναι ημίν ειρήνην, και πάσαν ευλογίαν, Μιχαήλ άνωθεν.
Δόξης απολαύων θεαρχικής, Μιχαήλ θεόφρον, καθικέτευε εκτενώς, υπέρ των εν πίστει, τελούντων σου την μνήμην, διδόναι ημίν χάριν, και θείον έλεος.
Πάσαι των Αγγέλων αι στρατιαί, Πρόδρομε Κυρίου, Αποστόλων η δωδεκάς, οι Άγιοι Πάντες μετά της Θεοτόκου, ποιήσατε πρεσβείαν εις το σωθήναι ημάς.
Το Τρισάγιον.
Τα συνήθη τροπάρια. Είτα ο Ιερεύς, την Εκτενή Δέησιν, ημών ψαλλόντων το λιτανευτικόν· Κύριε ελέησον. Υπό του Ιερέως Απόλυσις. Και των Χριστιανών ασπαζομένων την Εικόνα και χριομένων δι’ αγίου ελαίου, ψάλλονται τα παρόντα Τροπάρια: 
Ήχος β’. Ότε εκ του ξύλου.
Πάντας, τους γεραίροντας πιστώς, Μάρτυς τους αγίους αγώνας, της σης αθλήσεως, πάσης περιστάσεως, και πάσης θλίψεως, ανωτέρους διάσωζε, Μιχαήλ παμμάκαρ, ταις προς τον Παντάνακτα, θερμαίς πρεσβείαις σου, δίδου δε χαράν και ειρήνην, και παντός καλού αφθονίαν, τοις τω σω ναώ θερμώς προστρέχουσι.
Δέσποινα πρόσδεξαι τας δεήσεις των δούλων Σου, και λύτρωσαι ημάς, από πάσης ανάγκης και θλίψεως.
Την πάσαν ελπίδα μου εις Σε ανατίθημι, Μήτερ του Θεού, φύλαξόν με υπό την σκέπην Σου.

Δι’ ευχών.

ΒΙΟΣ
Γεννήθηκε, στην πόλη των Αθηνών από πολύ φτωχούς, μα ευσεβείς γονείς, γύρω στα 1750. Η μεγάλη φτώχεια των γονέων του δεν του επέτρεψε να μάθει γράμματα· κ’ έτσι, αγράμματος κι απλοϊκός, μα με πολύ μεγάλη πίστη στο Χριστό και στην ορθοδοξία, μεγάλωνε ο Μιχαήλ κοντά στους ευλογημένους γονείς του. Σαν άρχισε να μεγαλώνει, ο πατέρας του τον πήρε κοντά του να τον βοηθάει στους κήπους, όπου δούλευε. Δούλεψε κάμποσα χρόνια έτσι, δίπλα στον πατέρα του. Μετά, σαν έχασε τον πατέρα του, αγόρασ’ ένα γαϊδουράκι και μ’ αυτό έβγαινε στα γύρω απ’ την Αθήνα χωριά, και κουβαλούσε κοπριά για τους κήπους, που καλλιεργούσε πρώτα ο πατέρας του. Καμμιά φορά ψώνιζε απ’ την πολιτεία πράγματα που δεν είχαν οι χωρικοί στον τόπο τους, κι όταν πήγαινε στα χωριά τους τα πουλούσε· έτσι περνούσε τη ζωή του ο Μιχαήλ, με πολύν κόπο και ίδρωτα, πότε στους κήπους των πλουσίων Αθηναίων, πότε στα δυσκολοπάτητα τότε χωριά γύρω απ’ την Αθήνα, δοξάζοντας το Θεό που τον φύλαγε πιστό ορθόδοξο χριστιανό, ανάμεσα στους άπιστους αγαρηνούς, στους οποίους τότε ήταν σκλάβοι οι περισσότεροι Έλληνες. 
Μια μέρα, όμως, καθώς γυρνούσε από τα χωριά, εκεί κοντά στο έμπα της Αθήνας, απάντησε τους φύλακες της χώρας, που ήταν άνθρωποι του Βοεβόδα, αγαρηνοί κι αυτοί και άπιστοι. Από καιρό τώρα τον είχανε βάλει στο μάτι, και καθώς τον έβλεπαν απλοϊκό κι αγράμματο, νόμιζαν πως θα τον έκαμναν αμέσως ν’ αλλαξοπιστήσει. Και γι’ αυτό έχουν έτοιμες τώρα ένα σωρό συκοφαντίες για το Μιχαήλ· η κυριώτερη ήταν, πως πήγε μπαρούτι στους κλέφτες, τους αρματωμένους Έλληνες, που ήταν πάνω στα βουνά και όπως αναφέρει το «Χρονικόν» των έρχονταν μαζί με άλλους όμοιούς τους καθημερινά και τον ανάγκαζαν με χίλιους δυο τρόπους να «τουρκίση», δηλαδή ν’ αλλάξει την πίστη του. Μα αυτός, παρόλο που δεν ήξερε και πολλά γράμματα, δεν ήθελε ν’ αφήσει το Χριστό και να προσκυνήσει τους ψευδοπροφήτες των απίστων, δεν θα πετούσε το άγιο Ευαγγέλιο, για να πάρει το Κοράνιο. Η ορθοδοξία των πατέρων του είχε χαράξει πολύ βαθιά την πίστη μέσα του, και τίποτα δε θα μπορούσε να την ξεριζώσει. 
Πέρασε κάμποσος καιρός, χωρίς να φέρουνε κανένα αποτέλεσμα οι πιέσεις και τα διάφορα μέσα των αγαρηνών. Όταν πια τελείωσε η υπομονή και η αντοχή τους, άρχισαν να τον φοβερίζουν, πως, αν δεν θελήσει ν’ αλλάξει την πίστη του και να γίνει Τούρκος, έχουν απόφαση και διαταγή να τον θανατώσουν. Αυτή την απόφαση την άκουσε κ’ ένας ζηλωτής ορθόδοξος με τ’ όνομα Γεώργιος, και φοβήθηκε μήπως ο ευλογημένος Μιχαήλ, που ήταν μέσα στα δεκαοχτώ του χρόνια, νέος πολύ για να μη λογαριάζει τη ζωή και τις χαρές της, κλονιστεί στην πίστη του και αλλαξοπιστήσει. Πάει λοιπόν στη φυλακή, δίνει με τρόπο «άσπρα», ήγουν φλουριά, στους φύλακες, για να τον αφήσουνε να δει τον Μιχαήλ. Τον βρήκε να προσεύχεται γονατιστός, με δάκρυα στα μάτια. Έμειναν οι δυο ώρα πολλή μαζί, πότε κάνοντας προσευχή και πότε ψέλνοντας τροπάρια της Εκκλησίας. Ύστερα άνοιξε το στόμα του «εις λόγους παρηγοριάς». Προσπάθησε, με όση δύναμη έχουν τα λόγια ενός πιστού τέκνου της Ορθοδοξίας, να τον στερεώσει στην πίστη του Χρίστου και να τον ενθαρρύνει στο δρόμο του μαρτυρίου, που ανοίγονταν ήδη μπροστά του. Ύστερα σηκώθηκε, αγκάλιασε το Μιχαήλ, τον ασπάστηκε κ’ έφυγε ψιθυρίζοντας λόγια προσευχής.
 Οι δαρμοί και τα βασανιστήρια του Μιχαήλ συνεχιζότανε άπ’ τους αγαρηνούς ασταμάτητα. Όμως, όσο τον βασανίζανε, τόσο εκείνος γίνονταν πιο σταθερός στην άρνηση του: «δεν τουρκίζω, δεν τουρκίζω· είμαι χριστιανός»! Τον βγάζουν απ’ τη φυλακή και τον παρουσιάζουνε μπροστά στο Βοεβόδα, ελπίζοντας πως με τις κολακείες του και τα πολλά ταξίματα (άσπρα, φορέματα, χτήματα, πλούτη- ό,τι ήθελε), θα λύγιζε τον άγιο. Ο Νεομάρτυς έμενε απαρασάλευτος στην πίστη του Χριστού, κι όλο επαναλάβαινε αυτές τις δύο λέξεις: «δεν τουρκίζω, δεν τουρκίζω»! Ο Βοεβόδας τότε άρχισε τις απειλές για τα ερχόμενα μαρτύρια και πως στα τελευταία θα τον θανατώσει αν δεν αλλαξοπιστήσει. Ο Άγιος έλεγε και ξανάλεγε τις δυο εκείνες λέξεις, δίχως να λιποψυχήσει. Τότε ο Βοεβόδας πιάνει και τον στέλνει στον ονομαστό Καλοπασσιά από τα Γιάννενα, που έτυχε να βρίσκεται κείνες τις μέρες στην Αθήνα. Έλπιζε πως εκείνος, φόβος και τρόμος καθώς ήταν για τα μέσα που χρησιμοποιούσε σ’ όλους τους φυλακωμένους, θα γύριζε τον Μιχαήλ στην πίστη τους. Μα κι ο Καλοπασσιάς, μ’ ο,τι κι αν του ‘ταξε και μ’ όσες απειλές και βάσανα κι αν τον φοβέρισε τον Μιχαήλ, δεν κατάφερε να πάρει άλλη λέξη απ’ το στόμα του, παρά αυτές τις δυο μονάχα: «δεν τουρκίζω»! Σαν είδε ο Καλοπασσιάς πως δεν μπορεί να κάνει τίποτε με τα ταξίματα και τις απειλές, πιάνει το σατανικό όπλο της πονηριάς: Μπρε λωλέ, του λέγει, άρνήσου κατά το παρόν την πίστη σου, για να γλυτώσεις τη ζωή σου, κ’ ύστερα πήγαινε σ’ άλλον τόπο, κ’ έχε πάλι την πίστη σου. Αλλά ο Μάρτυς δεν έστεργε με κανέναν τρόπο, αλλά φώναζε ακατάπαυστα: «δεν τουρκίζω, δεν τουρκίζω». Βλέποντας λοιπόν τον άγιο Μιχαήλ ο φοβερός Καλοπασσιάς αμετασάλευτο στην πίστη του, τον στέλνει στον κριτή πια για να τον δικάσει. Κ’ εκείνος, βέβαια, πάσχισε να τον αλλαξοπιστήσει με τους δικούς του τρόπους, πριν να τον δικάσει, αλλά είχε κι αυτός το ίδιο αποτέλεσμα: ο Άγιος του πετούσε κατάμουτρα το «δεν τουρκίζω». Τότες θύμωσε κ’ εκείνος, κ’ έβγαλε την απόφαση για να τον αποκεφαλίσουν. Ο Άγιος ατάραχος άκουσε την καταδίκη του, όπως ατάραχος ακολούθησε και τους οπλισμένους υπηρέτες, που τον πήγαιναν στον τόπο της καταδίκης. 
Δέσμιος, βασανισμένος κ’ εξουθενωμένος από τα μαρτύρια, ο Άγιος δεν δείλιαζε ολότελα, παρά έτρεχε με προθυμία στο μαρτύριο. Κι όταν στο δρόμο που περνούσαν απαντούσε χριστιανούς, φώναζε παρακλητικά: «συγχωρέστε με, αδέλφια, κι ο Θεός να σας συγχώρεση»! Σαν έφτασε στον ορισμένο τόπο, γονάτισε, έκαμε την προσευχή του στον μεγάλο Πρωτομάρτυρα, το Χριστό, κ’ έσκυψε το κεφάλι του μετά χαράς, σα να περίμενε ζωή απ’ το σπαθί, και όχι θάνατο. Ο άπιστος αγαρηνός τον έπιασε απ’ τα μαλλιά και τον εχτύπησε με το σπαθί στο λαιμό, μα διπλαριστά κι όχι με την κόψη — για να τον κάνει να δειλιάσει και ν’ αρνηθεί το Χριστό. Μα ο άγιος, με πολύ θάρρος, του έλεγε: «Χτύπα δια την πίστιν»! Ο φονιάς τότε γύρισε τη μαχαίρα του από το κοφτερό μέρος, κι άρχισε να του κόβει το λαιμό λίγο-λίγο, για να προλάβει, αν πονέσει, να μετανιώσει και ν’ αλλοξοπιστήσει, αλλά μάταια πρόσμενε ν’ αλλάξει τη γνώμη του και την πίστη του ο άγιος, που ολοένα και δυνατώτερα φώναζε: «κτύπα, δια την πίστιν»! Τότε ο δήμιος θύμωσε πολύ, χτύπησε τον Άγιο με όλη του τη δύναμη κ’ έκοψε την τίμια κεφαλή του, ενώ η ψυχή του, στεφανωμένη και αγνισμένη μέσα στο αίμα του μαρτυρίου, ανέβαινε ν’ αναπαυθεί στους κόλπους του Θεού (στις 6 η στις 30 Ιουνίου, η στις 9 Ιουλίου, του 1770 η 71, όπως αναφέρουν οι διάφορες πηγές).

